
 

 

 

FM 2015/35 

J.nr 00.00.00/15FM-LABU-00035  Side 1  

FUPA 2015/35 

Michael Rosing 

25. marts 2015 

Inuit Pisinnaatitaaffii pillugit Sullissivimmik pilersitsinissaq sulissutigeqqullugu aamma 

Naligigiimmik pineqarnissaq pillugu Ataatsimiititaliamik pilersitseqqullugit 

Naalakkersuisut peqquneqarnissaannik Inatsisartut aalajangiiffigisassaattut siunnersuut. 

Inuit Pisinnaatitaaffii pillugit Sullissiviup Inuit Pisinnaatitaaffiinut Kalaallit Nunaata 

Siunnersuisooqatigiivinik allatsitut sullissineq tigussavaa taamatullu Naligigiimmik 

pineqarnissaq pillugu Ataatsimiititaliaq allatseqarfittut sullisissallugu.  

(Inatsisartunut ilaasortaq Aaja Chemnitz Larsen, Inuit Ataqatigiit) 

(Siullermeernera) 

 

Inuit Pisinnaatitaaffii pillugit Kalaallit Nunaanni Siunnersuisoqatigiit, Danmarkimi Inuit 

Pisinnaatitaaffii pillugit Ilisimatusarfik, IPIS, angajoqqaat peqatigiiffiat Inooqat, Kalaallit 

Nunaanni naligiisitaanermut Siunnersuisoqatigiit, ombudsmanderput, Naalagaaffiup 

Sinniisoqarfia, MIO- Meeqqat pisinnaatitaaffii pillugit oqaaseqartartoq kiisalu pisortat 

suliffiutaat assigiinngitsut kattuffiillu ullumikkut suliaqarput kusanarluinnartumik, 

tikkuartoramikku sutigut Kalaallit Nunaat pitsaanerusumik iliuuseqarsinnaasoq inuit 

pisinnaatitaaffiisa ataqqineqarnissaat pineqartillugu kiisalu Innarluutillit pillugit Naalagaaffiit 

Peqatigiit isumaqatigiissutaat unioqqutinneqarsimatillugu, Meeqqat pillugit Naalagaaffiit 

Peqatigiit isumaqatigiissutaat kiisalu Kalaallit Nunaanni pisinnaatitaaffiit allat 

unioqqutinneqarsimatillugit.  

 

Inuit Piginnaatitaaffii pillugit Sullivimmik pilersinissamut isumassarsiaq kusanaqaaq aamma 

kissaatiginaraluarpoq akissaqartinnissaa. Ajoraluartumilli taamaanngilaq, nuna manna 

aningaasarliormat aamma Demokraatini piumaneruarput ullumikkut suliat ingerlanneqartut 

nalilersuivigineqarnissaat.  

Taamaattumik Naalakkersuisut allannguutissatut siunnersuutaat ilalerparput taamatullu 

oqaaseqarluta innersuussutigaarput siunnersuut Inatsisinik atortitsinermut Ataatsimiititaliami 

suliarineqassasoq.  

 


